
 

 

 
 

 

21-02-2019 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

 

1. Naalakkersuisut pilersaaruteqarpat piginnittuussusermik allanngortiterinissaminnik 

imaluunniit suliffeqarfiit namminersortut pisortanit 

suliffeqarfiutigineqalernissaannik, uani kommunit imaluunniit arlaannik 

allannguinissaminnik Kalaallit Nunaanni meeqqanut ulloq unnuarlu paaqqinnittarfiit 

nammineerlutik pigisut pillugit? 

 

2. Sooq Naalakkersuisut isumaqarpat Meeqqanut ulloq unnuarlu paaqqinniffinnik 

pilersitsineq ingerlatsinerlu pillugit Namminersorlutik Oqartussat nalunaarutaat nr. 1, 

25. Januar 2019-imeersoq – illuatungaani tunngaviusumik inatsimmi oqaasertai, 

Meeqqat tapersersorneqarnissaannut Inatsisartut inatsisaat nr. 20, 26. Juni 2017-

imeersoq, §60 Naammagittaalliuteqarsinnaaneq – erseqqissumik nalunaarummi 

allaqqavoq § 61, aqutsisoqarfiup aalajangiinera pisortatigut oqartussanut allanut 

naammagittaalliuutigineqarsinnaanngilaq? 

Oqaatsit issuaqqissaarlugit: “§ 61. Meeqqanut ulloq unnuarlu paaqqinniffimmik 

akuersilluni Isumaginninnermut Aqutsisoqarfiup aalajangiinera pisortatigut 

oqartussanut allanut naammagittaalliuutigineqarsinnaanngilaq” 

 

3. Naalakkersuisut isumaqarpat pisortanut allanut suliffeqarfiit ulloq unnuarlu 

paaqqinniffittut imminnut pigisuusut nalilersorneqarnissaat periarfissaqanngitsoq, 

naak nalunaarummi arlalinni eqqaaneqarluni taaneqareeraluartoq, ataatsimoortumik 

naliliinerusoq aammalu isummiussani aalajangiusimavaa, soorlu assersuutigalugu § 

33-mi allaqqasoq akuerineqarsinnaasoq “...ataatsimut nalileereernikkut 

pisariaqartumik pitsaassuseqarnissaa piumasaqaataavoq”, aamma § 34 immikkoortoq 

2 perorsaanermi periaasit “allaanerugaluartut”, aamma taamaqatigigaluarai? 



 

 

 
 

Naalakkersuisut politikikkut isumaat paaserusunneqartoq akeqquneqarpoq, 

nalunaarutip atuutilersinneqarnerannut Naalakkersuisut akisussaasuummata. 

 

 

4. Naalakkersuisut nalunaarutip suliarineqarnerani ulloq unnuarlu suliffeqarfimmut 

imminut ingerlattumut tusarniaasimanerlutik aamma tusarniaanermi nalunaarutissaq 

suliarineqarnerani ulloq unnuarlu paaqqinnittarfiit suliffeqarfiit imminnut pigisut 

aggersarneqarsimanerlutik? 

Naalakkersuisut immikkoortunut suut ilanngunneqarsimanersut ersarissumik 

nassuiaanissaat piumasarineqarpoq. 

 

5. Naalakkersuisut pilersaaruteqarnerlutik ulloq unnuarlu paaqqinnittarfiit suliffeqarfiit 

imminnut pigisut oqaloqatiginissaannut ataannarnissaat anguniarlugu qanoq 

qaqugulu oqaloqatigiinneq suliffeqarfiit imminnut pigisut tusaaneqanngitsutut 

siunissartik pillugu misigisimammata? 

Uani politikikkut qanoq Naalakkersuisut pilersaarutaat isumaallu 

paaserusunneqarput. 

 

(Inatsisartunut ilaasortaq, Hans Enoksen, Partii Naleraq) 

 

Tunngavilersuut: 

Naalakkersuisut anguniakkatik pilugit qanoq pilersaaruteqarnersut aammalu sumik suliamut qanoq 

isumaqarnersut paaserusunnassaaq, suliffeqarfiit imminnut pigisuusut misigisimammata 

nalunaarutip nr. 1, 25. Januar 2019-imeersoq pillugu pilersitsinermi aammalu ulloq unnuarlu 

paaqqinnittarfiup ingerlanneqarnerannut toqqissisimajunnaartimmatsik. 

 

Apeqqut suliffiusuni ulluni qulini akineqarnissaa kissaatigineqarpoq 


